BOP BOLETIN OFICIAL Deputacion
DA PROVINCIA DE PONTEVEDRA

Luns, 17 de outubro de 2016

ADMINISTRACION LOCAL

MUNICIPAL
CANGAS

Ordenanzas e Regulamentos

APROBACION DEFINITIVA DO REGULAMENTO DO CONSELLO ESCOLAR

ANUNCIO

Aprobado inicialmente polo Pleno da Corporacién, en sesion de data do 227 de maio de
2016 o Regulamento do Consello escolar municipal do Concello de Cangas e sometido ao
tramite de exposicion publica mediante anuncio publicado no BOP n° 11, de data do 10 de xufio
de 2016, resolta a alegacion presentada mediante acordo plenario de data 12 de setembro
de 2016, elévase a definitivo 0 acordo de aprobacion inicial e publicase o texto integro do
Regulamento para o seu xeral cofiecemento e en cumprimento do establecido no artigo 70.2
da Lei 7/1985, de 2 de abril, Reguladora das Bases de Réxime Local:

“REGULAMENTO DO CONSELLO ESCOLAR MUNICIPAL DE CANGAS

Artigo 1. CONSTITUCION

O CEMC constituese como érgano de consulta e participacién cidadan na planificacion
e intervencion educativa do Concello de Cangas, coas finalidades e competencias que de
seguido se desenvolven.

Artigo 2. FINALIDADES

As finalidades sobranceiras do CEMC seran as de estudio, asesoramento e emision de
propostas a Corporacion Municipal e 4 Administracién educativa sobre tédolos aspectos do
ensino non universitario que incidan na nosa poboacion, buscando a maxima participacion de
tédolos cidadans, entidades e organismos interesados no feito educativo.

Artigo 3. FUNCIONS

O caracter de organismo participativo na planificacion e intervencion educativa non
universitaria realizarase por medio das funciéns que lle son propias 6 CEMC: asesoramento,
consulta, propostas e informacién nas cuestions seguintes:

Edita: Deputacion de Pontevedra - Depésito legal: PO 1-1958 - Tel 986 804 100 - www.boppo.depo.es « boppo@depo.es

2YMAN7 NPUVOSY7ZW

i ;.-El Codi go seguro de verificaci 6n:



BOP BOLETIN OFICIAL Deputacion
DA PROVINCIA DE PONTEVEDRA

Luns, 17 de outubro de 2016

a) convenios e acordos de colaboracion coa Conselleria de Educacion e Ordenacion
Universitaria ou calquera outra administracién publica que afecten 6 ensino dentro do ambito
municipal.

b) Actuacions e normas municipais que afecten 6s servicios educativos complementarios e
extraescolares con incidencia no funcionamento dos centros docentes, tales como transporte
escolar, comedores, servicios de limpeza e conservacion

c) actuaciéns e normas municipais que afecten ou favorezan a ocupacion real das prazas
escolares coa finalidade de mellora-lo rendemento educativo e, se é o caso, facer efectiva a
obrigatoriedade do ensino.

d) Situacion de centros docentes dentro da demarcacién municipal.

e) Prioridade nos programas e actuaciéns municipais que afecten a conservacion, vixilancia
e mantemento adecuado dos centros docentes de responsabilidade municipal, prestando
unha atencion especial a supresion de barreiras arquitecténicas.

f) Fomento das actividades tendentes a mellora-la calidade educativa, especialmente no
que respecta a adaptacién da programacion 6 medio.

g) Competencias educativas que afecten 6 ensino non universitario e que a lexislacion
outorgue 6s municipios.

h) Na programacién de investimentos en materia educativa.

i) Programacion anual do Departamento de Educacién: Dinamizacién educativa e
infraestrutura escolar.

j) Presuposto anual do Concello en materia educativa.

k) Calquera outro asunto que pola sua importancia para a vida escolar do Concello lle sexa
consultado.

Artigo 4. COMPOSICION

O abeiro do disposto no artigo 16 da lei do Parlamento de Galicia 3/1986 de 18 de Decembro,
e do artigo 30 do Decreto da Conselleria de Educacién e Ordenacién Universitaria 44/1988,
do 11 de febreiro que regula a composicion dos Consellos Escolares Municipais, o CEMC
estara composto polos seguintes membros:

a) Presidente/a: O Alcalde ou Alcaldesa, ou membro da Corporacion en quen delegue.

b) Vicepresidente/a: O/A Concelleiro/a de Ensino .

c) Dez profesores/as dos niveis educativos correspondentes 6 ambito do ensino
non universitario de Galicia, propostos polos sindicatos ou asociacions profesionais
proporcionalmente a representacion obtidas no municipio nas eleccions sindicais respectivas
do sector docente, distribuidos da seguinte forma:

— seis do ensino publico.
— catro do ensino privado.

d) Seis pais/nais de alumnos/as propostos polas federacions de asociacions de pais € nais
de alumnos.

e) Catro alumnos/as elixidos/as polos representantes dos/as alumnos/as nos Consellos
Escolares dos centros existentes no municipio:

f) Un/unha representante do persoal non docente que desempeie as suas funciéns nos
centros de ensino publico.

g) Un/unha representante dos Movementos de Renovacién Pedagdxica con presencia
activa no Concello.

h) Un/unha representante das Asociacions de persoas con diversidade funcional, ou de
persoas necesitadas dunha atencion educativa especial.

i) Un/unha membro do Centro Municipal de Benestar Social.

j) Un/unha representante dos/as directores/as dos Institutos de secundaria do Concello de
Cangas.

k) Un/unha representante dos/as directores/as dos centros de educacién infantil e primaria
do Concello de Cangas

I) Un/una representante dos centros concertados do Concello de Cangas

Il) Un/unha representante dos comerciantes e industriais nomeado/a pola Federacion de
Comerciantes e industriais do Morrazo.

m) Un/unha representante das asociacions vecifiais nomeado/a pola Federacién de
Asociacions de vecifios de Cangas.

n) Un/unha representante dos/as orientadores/as dos centros escolares de Cangas

A) Un/unha representante da Administracion educativa designado/a pola Delegacion
Provincial de Educacion.

0) Un/unha traballador/a municipal da area de Educacion que actuara como Secretario/a.
Non tera voto.

Artigo 5. ORGANIZACION

O CEMC estruturase en Pleno, Comision Permanente e Comisions de traballo.

Artigo 6. PLENO DO CEMC

O Pleno do CEMC estara constituido polo/a Presidente/a, o/a Vicepresidente/a, o/a
Secretario/a e os/as vogais do CEMC.

Para a sua constitucién inicial sera necesario que asistan, polo menos, os dous terzos dos
membros que compofian o Pleno.

De non acadarse o quérum establecido, procederiase a unha nova convocatoria nun prazo
maximo de 7 dias, rexéndose para a sua constitucién polo establecido no artigo 7 deste
Regulamento.

Artigo 7.

O pleno do CEMC habera de xuntarse, como minimo, unha vez por trimestre, en sesion
ordinaria, e preceptivamente a comezo e final de cada curso escolar.

Podera xuntarse en sesion extraordinaria se o considera oportuno o/a Presidente/a, ou ben
se o solicitan por escrito, como minimo unha terceira parte dos/as vogais do Pleno do CEMC.

Artigo 8. CONVOCATORIA DO PLENO DO CEMC

A convocatoria das sesidons ordinarias e extraordinarias do Pleno do CEM habera de
realizarse cunha antelacion minima de 72 horas, acompafiada da Orde do dia, na que se
fixaran os puntos a tratar.

Artigo 9. CELEBRACION DAS SESIONS DO PLENO DO CEMC

As sesiéns do Pleno do CEMC celebraranse en primeira convocatoria, sempre que
concorra a maioria absoluta dos membros de dereito, e en segunda convocatoria, un cuarto
de hora despois da anunciada, se asistira, polo menos, o/a Presidente/a ou Vicepresidente/a,
o/a Secretario/a e un terzo dos/as vogais.

Os acordos adoptaranse por maioria dos votos dos presentes, poderanse formular votos
particulares

Todolos/as membros do Pleno do CEMC, asi como cada un dos grupos politicos
representados no Concello, recibiran obrigatoriamente copia das actas e da documentacion
das comisions de traballo, de Pleno e da Comision Permanente. Asi mesmo habera no Concello
unha copia das devanditas actas para que calquera vecifio/a que o solicite poida consultalas.

Artigo 10. COMPETENCIAS DO PLENO DO CEMC
Seran competencias do Pleno do CEMC:

a) Debater e aproba-los informes e ditames referidos 6s puntos indicados no artigo 3 deste
regulamento.

b) Nomear os membros da Comision Permanente.
c) Aproba-la creacion de Comisions de Traballo.
d) Aproba-la memoria anual da actuacién do CEMC.

e) Aproba-lo informe anual sobre a situacion do ensino non universitario no Municipio.

Artigo 11. COMISIONS DE TRABALLO

O Pleno podera crear Comisiéns de Traballo para tratar temas especificos, rematando as
suas funcions no momento en que o Pleno o determine. Por norma existiran as seguintes
comisions:

+ Comision de normativa e lexislacion educativa.
* Equipamento e infraestruturas educativas
Artigo 12.

O CEMC para tratar temas especificos e puntuais podera solicita-la asistencia de persoas
de recofiecida acreditacion ou cofiecementos nunha materia, ou de entidades afectadas por
un problema, que teran voz,pero non voto.

Artigo 13.COMISION PERMANENTE DO CEMC

A Comision Permanente do CEMC sera elixida polo pleno do CEMC e asegurara a
representacion de tédolos sectores. Estara formada por:

— OJA Concelleiro/a de Ensino que actuara como Presidente/a.
— Tres profesores/as do ensino publico

— Un/unha profesor/a de ensino privado.

— Dous/duas pais/nais.

— Un/unha alumno/a.

— Un/unha representante dos Movementos de Renovacién Pedagoxica.

— Un/una representante dos/as orientadores/as.

— Un/unha representante dos directores/as.

— Un/unha representante da area educativa do Centro Municipal de Benestar Social.

— Un/unha traballador/a municipal da area de que actuara como secretario. Non tera
voto.

Artigo 14. FUNCIONS DA COMISION PERMANENTE
As funcions da Comisién Permanente do CEMC seran:
a) Prepara-la orde do dia das sesions ordinarias e extraordinarias do Pleno do CEMC.

b) Prepara-los temas, os informes, as propostas e os ditames para seren debatidos polo
pleno do CEMC.

c) Xestiona-los asuntos e acordos que lle encomende o Pleno.
d) Coordina-lo labor das Comisions de Traballo.
e) Elabora-la memoria anual da actuacion do CEMC.

f) Elabora-lo informe anual sobre a situacion do ensino non universitario no municipio.

Artigo 15. O/A PRESIDENTE/A
O/A Presidente/a do CEMC tera as seguintes funciéns:
a) Ostenta-la representacion oficial do CEMC.
b) Convocar, presidi-las sesidons e modera-los debates do Pleno do CEMC.

c¢) Autorizar coa sua sinatura os acordos do Pleno do CEMC.

Artigo 16. O/A VICEPRESIDENTE/A

O/A Vicepresidente/a serd o/a Concelleiro/a de Ensino e asumird as atribuciéns do/a
Presidente/a en caso de ausencia, vacante ou doenza. Asemade, presidira a Comisién
Permanente.

Artigo 17. O/A SECRETARIO/A
Seran funcions do/a Secretario/a:

a) Citar as sesions do Pleno do CEMC, que convocara o Presidente, cando menos con 72
horas de antelacién, segundo a orde do dia que prepara a Comision Permanente do CEMC.

b) Redacta-las actas das sesiéns do Pleno e da Comision Permanente do CEMC, que

seran aprobadas na seguinte reunion.

c) Calquera outra tarefa, relativa a funcions xenéricas de secretaria, que lle encomende o
CEMC.

d) Custodia-las Actas.

Artigo 18. MEMORIAS ANUAIS
O CEMC 6 remate de cada curso escolar elaborara unha memoria da sta actuacion.

Igualmente o CEMC elaborara 6 remate de cada curso académico un informe sobre o
estado do ensino no municipio que enviara para o seu conecemento, a Corporacion Municipal,
6 Consello Escolar Territorial, 6 Consello Escolar de Galicia e a Delegacion Provincial de
Educacion.

Artigo 19. RENOVACION DO CEMC

a) O mandato dos/as compoientes do CEMC sera de catro cursos académicos. Seran
revocados ou ratificados por metades cada dous cursos, en cada un dos grupos polos que
foron nomeados.

b) Os/As componentes do CEMC que o sexan en virtude da representacion que ostenten
perderan a condicion de tales no momento de cesaren como representantes dos seus
colectivos.

c) Os/As comporentes do CEMC designados por colectivos ou entidades poderan ser
revocados/as se quen fixeron a designacién o consideran oportuno.

d) No caso de producirse algunha vacante, debera ser cuberta nun prazo maximo de dous
meses. O/A novo/a compofiente o sera polo tempo que resta para completa-lo mandato.

Artigo 20. SEDE DO CEMC
A sede e lugar de reunidons do CEMC e das suas comisions, seran locais municipais.”

Cangas, 23 de setembro de 2016.—Alcalde-presidente, Xosé Manuel Pazos Varela.

